МОНГОЛ УЛСЫН ИХ ХУРЛЫН 
2016 ОНЫ ХАВРЫН ЭЭЛЖИТ ЧУУЛГАНЫ 
ТӨРИЙН БАЙГУУЛАЛТЫН БАЙНГЫН ХОРООНЫ 4 ДҮГЭЭР САРЫН 26-НЫ ӨДӨР /МЯГМАР ГАРАГ/-ИЙН ХУРАЛДААНЫ ТЭМДЭГЛЭЛИЙН 

ТОВЬЁОГ
	 №
	Хэлэлцсэн асуудал
	Хуудасны дугаар

	 1.
	Хуралдааны товч тэмдэглэл:
	1-4

	  2.
	Хуралдааны дэлгэрэнгүй тэмдэглэл: 
	

	
	1. Үндсэн хуулийн цэцийн 2016 оны 05 дугаар дүгнэлт /Сонгуулийн тухай хуулийн 7 дугаар зүйлийн 7.1.1 дэх заалт, 120 дугаар зүйлийн 120.3 дахь хэсэг Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай/.
	5-19-

	
	2. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.10.14-ний өдөр Олон Улсын гэрээний тухай /шинэчилсэн найруулга/ хамт өргөн мэдүүлсэн, анхны хэлэлцүүлэг, санал, дүгнэлтийг Аюулгүй байдал, гадаад бодлогын байнгын хороонд хүргүүлнэ/.
	19-23


Монгол Улсын Их Хурлын 2016 оны хаврын ээлжит чуулганы Төрийн байгуулалтын байнгын хорооны 4 дүгээр сарын 26-ны өдөр 

/Мягмар гараг/-ийн хуралдааны гар тэмдэглэл

Төрийн байгуулалтын байнгын хорооны дарга, Улсын Их Хурлын гишүүн А.Бакей ирц, хэлэлцэх асуудлын дарааллыг танилцуулж, хуралдааныг даргалав.


Ирвэл зохих 19 гишүүнээс 13 гишүүн ирж, 68.4 хувийн ирцтэйгээр хуралдаан 10 цаг 05 минутад Төрийн ордны “Жанжин Д.Сүхбаатар танхим”-д эхлэв. 

Чөлөөтэй: Н.Батбаяр; 


Тасалсан: Н.Алтанхуяг, Сүхбаатарын Батболд, Г.Уянга, О.Содбилэг, М.Энхболд.

Нэг. Үндсэн хуулийн цэцийн 2016 оны 05 дугаар дүгнэлт /Сонгуулийн тухай хуулийн 7 дугаар зүйлийн 7.1.1 дэх заалт, 120 дугаар зүйлийн 120.3 дахь хэсэг Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай/.

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, зөвлөх Б.Хатантуул нар байлцав. 


Үндсэн хуулийн цэцийн 2016 оны 05 дугаар дүгнэлттэй холбогдуулан Улсын Их Хурлын гишүүн М.Батчимэгийн тавьсан асуултад Улсын Их Хурлын гишүүн Д.Лүндээжанцан хариулж, тайлбар хийв. 


Улсын Их Хурлын гишүүн М.Батчимэг, Л.Цог, Р.Гончигдорж, С.Дэмбэрэл нар үг хэлэв. 


Улсын Их Хурлын чуулганы хуралдааны дэгийн тухай хуулийн 32.3.1, 32.3.2-д заасны дагуу санал хураалт явуулав. 

А.Бакей: - 1. Сонгуулийн тухай хуулийн 7 дугаар зүйлийн 7.1.1 дэх заалтад хувь тэнцүүлсэн /пропорционал/ гэж заасан нь Монгол Улсын Үндсэн хуулийн 21 дүгээр зүйлийн 2 дахь хэсэгт Улсын Их Хурлын гишүүнийг Монгол Улсын сонгуулийн эрх бүхий иргэд шууд сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:

8


Татгалзсан:

3


Бүгд:


11


72.7 хувийн саналаар дэмжигдлээ. 

2. Сонгуулийн тухай хуулийн 7 дугаар зүйлийн 7.1.1 дэх заалтад хувь тэнцүүлсэн /пропорциональ/ гэж заасан нь Монгол Улсын Үндсэн хуулийн 21 дүгээр зүйлийн 3 дахь хэсэгт Улсын Их Хурлын гишүүнээр Монгол Улсын 25 нас хүрсэн сонгуулийн эрх бүхий иргэнийг сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

Зөвшөөрсөн:

7


Татгалзсан:

3


Бүгд:


10


70.0 хувийн саналаар дэмжигдлээ. 

3. Сонгуулийн тухай хуулийн 120 дугаар зүйлийн 120.3 дахь хэсэгт Улсын Их Хурлын 48-аас илүүгүй гишүүнийг олонхийн сонгуулиар, 28-аас илүүгүй гишүүнийг хувь тэнцүүлэх сонгуулиар тус тус сонгоно гэж заасны 28-аас илүүгүй гишүүнийг хувь тэнцүүлэх сонгуулиар гэж заасан нь Монгол Улсын Үндсэн хуулийн 21 дүгээр зүйлийн 2 дахь хэсэгт Улсын Их Хурлын гишүүнийг Монгол Улсын сонгуулийн эрх бүхий иргэд шууд сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя. 

 Зөвшөөрсөн:

7


Татгалзсан:

4


Бүгд:


11


63.6 хувийн саналаар дэмжигдлээ.

4. Сонгуулийн тухай хуулийн 120 дугаар зүйлийн 120.3 дахь хэсэгт Улсын Их Хурлын 48-аас илүүгүй гишүүнийг олонхийн сонгуулиар, 28-аас илүүгүй гишүүнийг хувь тэнцүүлэх сонгуулиар тус тус сонгоно гэж заасны 28-аас илүүгүй гишүүнийг хувь тэнцүүлэн сонгуулиар гэж заасан нь Монгол Улсын Үндсэн хуулийн 21 дүгээр зүйлийн 3 дахь хэсэгт Улсын Их Хурлын гишүүнээр Монгол Улсын 25 нас хүрсэн сонгуулийн эрх бүхий иргэнийг сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн санал хураалт явуулъя.

 Зөвшөөрсөн:

7


Татгалзсан:

4


Бүгд:


11


63.6 хувийн саналаар дэмжигдлээ.

Байнгын хорооны танилцуулгыг Улсын Их Хурлын гишүүн А.Бакей Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 10 цаг 55 минутад хэлэлцэж дуусав. 

Хоёр. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.10.14-ний өдөр Олон Улсын гэрээний тухай /шинэчилсэн найруулга/ хамт өргөн мэдүүлсэн, анхны хэлэлцүүлэг, санал, дүгнэлтийг Аюулгүй байдал, гадаад бодлогын байнгын хороонд хүргүүлнэ/.

Хэлэлцэж буй асуудалтай холбогдуулан Гадаад хэргийн яамны Төрийн нарийн бичгийн дарга Д.Ганхуяг, мөн яамны Олон Улсын эрх зүйн газрын захирал А.Төмөр, мөн яамны Консулын газрын дэд захирал Н.Анхбаяр, мөн яамны 2 дугаар нарийн бичгийн дарга Ж.Соёлмаа, Сангийн яамны Зээл тусламжийн бодлогын хэлтсийн мэргэжилтэн М.Аясгалан, Хууль зүйн яамны Гэрээ, эрх зүйн хамтын ажиллагааны газрын ахлах мэргэжилтэн Ш.Үнэнтөгс нар оролцов.

Хуралдаанд Төрийн байгуулалтын байнгын хорооны ажлын албаны ахлах зөвлөх Э.Түвшинжаргал, референт Б.Төрболд нар байлцав. 

Хуулийн төсөлтэй холбогдуулан Улсын Их Хурлын гишүүн Н.Энхболдын тавьсан асуултад Гадаад хэргийн яамны Олон Улсын эрх зүйн газрын захирал А.Төмөр хариулж, тайлбар хийв. 

Улсын Их Хурлын гишүүдээс гаргасан зарчмын зөрүүтэй саналын томьёоллоор санал хураалт явуулав. 

А.Бакей: - 1. Улсын Их Хурлын гишүүн А.Бакей, Х.Тэмүүжин, Н.Энхболд нарын гаргасан, Төслийн зүйл, хэсэг, заалтын дугаар, ишлэлийг зөв болгож засах гэсэн саналыг дэмжье гэсэн санал хураалт явуулъя. 

Зөвшөөрсөн:

11


Татгалзсан:

2


Бүгд:


13


84.6 хувийн саналаар дэмжигдлээ.

2. Улсын Их Хурлын гишүүн А.Бакей, Х.Тэмүүжин, Н.Энхболд нарын гаргасан, Төслийн найруулгыг сайжруулах, хууль зүйн техникийн хувьд засаж хуульд нийцүүлэх гэсэн саналыг дэмжье гэсэн санал хураалт явуулъя.

Зөвшөөрсөн:

13


Татгалзсан:

0


Бүгд:


13


100.0 хувийн саналаар дэмжигдлээ.

3. Улсын Их Хурлын гишүүн А.Бакей, Х.Тэмүүжин, Н.Энхболд нарын гаргасан, Төслийн 281.8.2 заалтын, 281.10, 281.11, 281.12 дахь хэсгийн “шууд” гэснийг тус тус хасах гэсэн саналыг дэмжье гэсэн санал хураалт явуулъя.

Зөвшөөрсөн:

12


Татгалзсан:

1


Бүгд:


13


92.3 хувийн саналаар дэмжигдлээ.

4. Улсын Их Хурлын гишүүн А.Бакей, Х.Тэмүүжин, Н.Энхболд нарын гаргасан, Төсөлд доор дурдсан агуулгатай 291.4 дэх хэсэг нэмэх:


“291.4.Байнгын хороо гэрээг тайлбартайгаар батлах санал гаргасан бол уг тайлбар, мэдэгдлийн төслийг гэрээний хамт нэгдсэн хуралдаанд оруулж тусад нь санал хураалгаж батлуулна.” гэсэн саналыг дэмжье гэсэн санал хураалт явуулъя. 

Зөвшөөрсөн:

13


Татгалзсан:

0


Бүгд:


13


100.0 хувийн саналаар дэмжигдлээ.

5. Улсын Их Хурлын гишүүн А.Бакей, Х.Тэмүүжин, Н.Энхболд нарын гаргасан, Төсөлд доор дурдсан агуулгатай 291 дүгээр зүйлийн 291.1.3 дэх заалт нэмэх:


“291.1.3.гэрээг тайлбартайгаар соёрхон батлах;”

Зөвшөөрсөн:

10


Татгалзсан:

3


Бүгд:


13


76.9 хувийн саналаар дэмжигдлээ.

Байнгын хорооны санал, дүгнэлтийг Аюулгүй байдал, гадаад бодлогын байнгын хороонд Улсын Их Хурлын гишүүн М.Батчимэг танилцуулахаар тогтов. 


Хуралдаан 50 минут үргэлжилж, 10 цаг 55 минутад өндөрлөв.

Тэмдэглэлтэй танилцсан: 


ТӨРИЙН БАЙГУУЛАЛТЫН


БАЙНГЫН ХОРООНЫ ДАРГА



А.БАКЕЙ


Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

2016 ОНЫ ХАВРЫН ЭЭЛЖИТ ЧУУЛГАНЫ  

ТӨРИЙН БАЙГУУЛАЛТЫН БАЙНГЫН ХОРООНЫ 4 ДҮГЭЭР САРЫН 26-НЫ ӨДӨР /МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 10 цаг 05 минутад эхлэв.

А.Бакей: - Ирц бүрдсэн байна. Ирцэд орсон гишүүд танхимдаа орж ирье. Ирцэд бүртгүүлсэн гишүүдийг уръя. 

За Улсын Их Хурлын эрхэм гишүүдийн өнөөдрийн амар амгаланг айлтгая. Төрийн байгуулалтын байнгын хорооны гишүүдийн ирц 52.6 хувьтай бүрдсэн байна. Тийм учраас 2016 оны 04 дүгээр сарын 26-ны өдрийн хуралдаан нээснийг мэдэгдье. 

Байнгын хорооны өнөөдрийн хуралдаанаар хэлэлцэх асуудлыг танилцуулъя. Эхний асуудал Үндсэн хуулийн цэцийн 2016 оны 05 дугаар дүгнэлт. Энэ нь бол Сонгуулийн тухай хуулийн 7 дугаар зүйлийн 7.1.1 дэх заалт, 120 дугаар зүйлийн 120.3 дахь хэсэг Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн дүгнэлтийг хэлэлцэнэ. 

Хоёрдугаарт, Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл байгаа. Монгол Улсын Засгийн газраас 2015 оны 10 дугаар сарын 14-ний өдөр Олон Улсын гэрээний тухай хуулийн шинэчилсэн найруулгын төслийн хамт өргөн мэдүүлсэн хууль байгаа. Анхны хэлэлцүүлэг. Санал, дүгнэлтээ Аюулгүй байдал, гадаад бодлогын байнгын хороонд хүргүүлэх юм байна. 

Хэлэлцэх асуудалтай холбогдуулж өөр саналтай гишүүд байна уу? Байхгүй байна. Хэлэлцэх асуудалдаа оръё. 
Нэг. Үндсэн хуулийн цэцийн 2016 оны 05 дугаар дүгнэлт /Сонгуулийн тухай хуулийн 7 дугаар зүйлийн 7.1.1 дэх заалт, 120 дугаар зүйлийн 120.3 дахь хэсэг Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай/

Эхний асуудал Сонгуулийн тухай хуулийн 7 дугаар зүйлийн 7.1.1 дэх заалт, 120 дугаар зүйлийн 120.3 дахь хэсэг Үндсэн хуулийн холбогдох зүйл, заалтыг зөрчсөн эсэх маргааныг хянан шийдвэрлэсэн тухай Үндсэн хуулийн цэцийн 2016 оны 05 дугаар дүгнэлтийг хэлэлцье. 

За Үндсэн хуулийн цэцийн дунд суудлын хуралдаан 2016 оны 04 дүгээр сарын 22-ны өдөр хуралдсан байгаа. Улсын Их Хурлын итгэмжлэгдсэн төлөөлөгчөөр Улсын Их Хурлын гишүүн Д.Лүндээжанцан гуай томилогдож оролцсон гэдгийг гишүүдэд мэдээлье. 

Ингээд итгэмжлэгдсэн төлөөлөгчөөс асуух асуулттай гишүүд байвал нэрээ өгье. Цэцийн гишүүн Байнгын хороон дээр орж ирдэггүй юм билээ. Нэгдсэн чуулган дээр л орж ирж танилцуулна. Тийм. Асуулттай гишүүд байхгүй байна. Байгаа юм уу? За асуулт М.Батчимэг гишүүнээр тасаллаа. М.Батчимэг гишүүн асуулт асууя. 

М.Батчимэг: - За одоо уг нь энэ асуултуудыг болдог бол цэцээс л асуух ёстой асуулт байх. Тэгэхдээ одоо нэгэнт цэц танилцуулахгүй, хариулахгүй учраас би итгэмжлэгдсэн төлөөлөгчөөр оролцсон Д.Лүндээжанцан гишүүнээс бас цэц юу гэсэн байр суурь, тайлбарласан байсан юм бол. Та асуусан уу гэдэг ийм дам л зүйл асуух гэж байна. 

Тэгэхээр Д.Лүндээжанцан гишүүн ээ. Би ийм зүйлүүдийг тодруулж асуумаар байна. Хамгийн нэгдүгээрт, за Үндсэн хуулийн цэц одоо магадгүй их олон хүнд гайхалтай санагдаж болох зүйл бол Ер нь дэлхий нийтээр сонгуулийн гол тогтолцоо бол мажоритариас хувь тэнцүүлсэн энэ тогтолцоо руу дэлхийн нийтийн хандлага өөрөө явж байхад манайх Үндсэн хуулийн цэц энэ тогтолцоог Үндсэн хуулийн бус гэдэг ийм шийдвэр гаргаж байна. 

Тэгэхээр одоо хамгийн сонирхолтой нь яг энэ тогтолцоогоор явсан Улсын Их Хурал бол өнөөдөр ингээд дөрөв дэх жилийнхээ төгсгөл рүү, ажил руугаа орж байна. Тэгэхээр өнөөдрийн Улсын Их Хурлыг, өнөөдрийн байгуулагдсан Засгийн газрыг ер нь эрх зүйн чадамжтай гэж үзэж байгаа юм болов уу? Та ийм асуулт асуусан уу? Үндсэн хуулийн цэц ямар хариу хэлэв гэдэг нэг ийм зүйлийг Д.Лүндээжанцан гишүүнээс асуумаар байгаа юм. 

Ер нь бол хэлмээр байгаа зүйл өнөөдөр бид мэдээж ард түмэн бол зөвхөн намын нэрийг дугуйлах биш намын жагсаалтын ард хэн нэгэн хүн заавал одоо ард түмний нэрээр, ард түмний хяналтаар дамжихгүйгээр орж ирэх биш ер нь иргэдэд шууд, одоо нэр дэвшиж байгаа хүнд шууд саналаа өгдөг баймаар байна гэдэг ийм саналтай байгаа. Тэгэхдээ хувь тэнцүүлсэн тогтолцоог авснаараа энэ боломжийг бүр үгүйсгэчихдэг биш. Хувь тэнцүүлсэн тогтолцоо хэрэглэж байгаа маш олон оронд намын нэрийн ард талд хүмүүсийнхээ нэрсийг бичээд нээлттэй жагсаалт гэж байдаг. Тэгээд хүмүүсийн дэмжих дэмжихгүйгээ иргэд дугуйлах сонгогчид ийм боломжтой байдаг. Бид сонгуулийн хуулийг хэлэлцэж байх үеэр үүнийг ярьж байсан. Харамсалтай нь дэмжигдэж чадаагүй. Тэгээд намын хаалттай жагсаалт, хаалттай жагсаалтаар ордог 2012 оны хувилбар луу орсон. 

Тэгэхээр одоо нуухыг нь авах гэж нүдийг нь сохлов гэгчээр намууд өөрсдөө сонгогчдын хүсэн хүлээсэн нийгмийн янз янзын бүлгийн төлөөлөл нэр хүнд сайтай, нэр цэвэр, намын өнгө төрхийг тодорхойлох хүмүүсээ зөв тогтолцоогоор шалгаруулаад оруулдаг энэ механизмаа сайжруулах юм байтал үүнийгээ шийдэж чадахгүй болохоороо одоо нөгөө сонгуулийнхаа тогтолцоо руу халдлаа гэж харж байгаа. Энэ бол их том ухралт гэж харж байгаа. Яагаад гэвэл мажоритари тогтолцооноос бид яагаад явсаар байгаад татгалзсан бэ гэхээр яг үнэндээ хүмүүс дугуйлаад байгаа юм шиг боловч мажоритари тогтолцоо эцсийн дүндээ ард түмний хүсэл сонирхлын илэрхийлэл байж чаддаггүй. Манай улсад ийм түүх гарч л байсан, Монголд. 2000 оны сонгуулиар одоо 48, 49 хувийн суудал авсан нам ганцхан суудалтай үлдээд 50 гаруйхан, 50 дөнгөж давсан суудал авсан нам далан хэдэн суудалтай авч байсан. Энэ аль нэг намын буруу гэхээсээ илүү энэ бол тогтолцооны ийм савлагаа байсан. 

7 сарын 01-ийг, 2008 оны 7 сарын 01-ний үйл явдал бол бас л ийм тогтолцооноос үүссэн савлагаа ард түмэн бидний хүслээс өөр дүн гарчихлаа гэж олон хүн бухимдсан учраас 7 сарын 01-н болсон гэж ойлгодог. Энд дүгнэлт хийгээд аль болохоор нийгмийн санаа бодлын тусгал болдог хувь тэнцүүлсэн тогтолцоогоо авъя гээд л намууд одоо ярьж байгаад ийм тогтолцоо руу явсан байдаг. Би бол үүнийг дэвшил гэж хардаг. Яагаад гэвэл нийгмийн дийлэнхи олонхийн саналыг тэнцвэртэйгээр тусгаж чаддаг. Харьцангуйгаар. 

Одоо бол одоо үр дүн яаж гарахыг хэлэхэд түвэгтэй. Тэгээд бас нэг харамсалтай байгаа зүйл бол одоо энэ хувь тэнцүүлсэн тогтолцоо байхгүй болчихоор би бол жижиг намуудад янз янзын одоо нийгмийн өөр өөр бүлгийн төлөөлөл болж байгаа жижиг намуудад их сөрөг гэж харж байгаа. 

Түүнээс гадна Монголын хүн амын 51 хувийн төлөөлөл болж байгаа эмэгтэйчүүдэд бол Улсын Их Хуралд орж ирэх үүд хаалга бол нээгдэх биш харин ч хаагдлаа гэж харж байгаа. Тэгэхээр энэ бол маш олон талын ухралт харагдаж байгаа юм. Тэгэхээр энэ дээр бас Д.Лүндээжанцан гишүүн ямар байр сууриа илэрхийлсэн бэ гэдэг талаар та тодруулж өгөөчээ. 

А.Бакей: - Д.Лүндээжанцан гишүүн хариулъя. 

Д.Лүндээжанцан: - Тэгэхээр ийм л дээ. Би хөдөө явсан хойгуур манай Төрийн байгуулалтын хорооноос намайг итгэмжлэгдсэн төлөөлөгчөөр томилсон байсан. Тэгээд энэ бол нэг талдаа бол яах вэ ашиг сонирхлын зөрчил гэх нь хаашаа юм. Би өөрөө бол одоо жагсаалтад байсан хүн. Гарч ирсэн хүн. 

Хоёрт нь болоод ирэхээр өмнөх одоо олон удаагийн сонгуулийн хуулийн ажлын хэсэгт бас орж байсан. Гэхдээ 2012 оны сонгуулийн хуульд оролцоогүй. Төрийн байгуулалтын байнгын хорооныхоо гишүүний хувьд л энд одоо бас тантай адилхан, нэгэн адил. 

Ер нь бол намуудын нэрсийн жагсаалт гарлаа гэсэн тохиолдолд тэр тухайн намд өгөөд нам дотроос нь хэнд саналаа өгөх вэ гэдгийг бол би санал гаргаж байсан. Тэгээд энд та бүхэн яг бараг энэ танхимд байна уу бид бүхэн хуралдаж байгаад 28 нэрсийн жагсаалтыг намаас одоо яасан. Эрэмбэлж. Тийм үү. Сонгуулийн ерөнхий хороонд өгнө. Сонгуулийн ерөнхий хороо хэвлэж сонгогч нэг бүрд өгнө гэдэг нэг тал алхам ч болсон ийм заалт орсон. Ингэснээрээ жагсаалтад одоо үнэхээр өөрийнх нь таалагдахгүй байгаа гэдэг юм уу, эсвэл одоо дэмжиж байгаа хүн нь байх юм бол тэрэнд одоо бас тодорхой мэдээлэлтэйгээр санал өгөх ийм боломжтой болох юм гэж ингэж үзсэн байгаа. 

Хуралдааны яг эхэнд бол асуулт, бүрэлдэхүүнээс тавих асуулт байна уу гэдэг асуулт тавигдсан. Энэ дээр би бол төрийн тогтвортой байдал хөндөгдөх үү, үгүй юу. Яг л таны асуулт байна шүү дээ. Тийм үү. 

Хоёрт нь бол одоо цаг хугацааны хүчин зүйлээр одоо яах вэ. Мөн одоо Үндсэн хуулийн 2012 онд гарсан гулсдагийг одоо авч хаясан дүгнэлтээр үүнийг чинь хүлээн зөвшөөрсөн юм биш үү гэдэг энэ асуултуудыг тавьсан. Цэцийн бүрэлдэхүүн хариулт өгсөн. П.Очирбат гуай. Бусад хүмүүс. Яагаад гэвэл одоо мэдээлэл гаргагч бол гулсдагийг л одоо “а”, “б” жагсаалт гээд. Тэр жагсаалт дээр бол мэдээлэл гаргасан. Тэрийг нь л үндэслэсэн. Өөр бусад одоо зөрчлийн хэсгийг бол хамардаггүй гэдэг ийм л хариулт өгөөд байгаа юм. 

Гурав дахь нь бол ер нь бол одоо энэ манай чадамжийн хувьд бол энэ бол шинээр баталсан хууль дээр одоо цэцийн дүгнэлт гарлаа шүү дээ. Тэгээд ингээд дараагийн Их Хурлаас энэ бол үйлчлээд явах учраас бол тэр одоогийн байгаа Их Хурал, Засгийн газарт бол энэ хамааралгүй юм гэж тиймэрхүү л ойлголтоор яриа болсон. Цэцийн дүгнэлт гараагүй байхад дараагийнх нь юу болох вэ гээд байвал бас зохимжгүй байсан. Ёс зүйн хувьд ч гэсэн тэр. Бид бол төрийн тогтвортой байдлын тухай голлож ярьсан байгаа. Миний хувьд бол. Тийм. 

Би бол цэцийн гишүүдэд ямар асуудал тавьсан гэвэл хууль тайлбарлах шинжлэх ухааны аргууд байна. Тухайлбал одоо логикийн, түүхчилсэн, нийгэм, улс төрийн тайлбар гээд. Системчилсэн тайлбар, харьцуулалтын тайлбар гээд. Ингээд эрх зүйн тайлбарын хувьд бол. 

Тэгэхээр энэ харьцуулсан тайлбараар ингэж авч үзэх юм бол манайх шиг гишүүнийг шууд сонгоно гэдэг ийм заалттай орон олон байна. Харьцуулсан эрх зүйн үүднээс авч үзвэл. Тэгээд үүнийгээ шууд гэдгийг яаж ойлгох вэ гэдэгт бол одоо энэ выборщикууд гэдэг юм уу, зарим үед орон нутгийн сонгуулиар шат дамжиж сонгогддог биш өөрсдөө шууд саналаа гаргаад тэгээд бусдаар дамжуулахгүй саналаа гаргаад саналын үр дүн нь шууд гарч байдгийг л бид одоо шууд сонгууль гэдэг Үндсэн хуулийн эрх зүйн онолын ойлголт байна. Энэ талаас нь тайлбарлаж нэлээн мэтгэлцээн үүссэн. 

Үндсэн хуулийн цэцийнхэн болоод мэдээлэл гаргагч талынхан бол гол нь нийгэм, улс төр, түүхийн тайлбар дээр нь Үндсэн хууль тогтоогчид Үндсэн хуулийн энэ 22 дугаар зүйлийг одоо гаргахдаа, батлахдаа хүнийг нь сонгоно гэж бодож цөмөөрөө тийм ойлголттойгоор баталсан гэдэг энэ протоколоос үндэслэж энэ асуудлыг гаргаж тавиад тэр нь бол одоо энэ дүгнэлт гаргахад хүрсэн. Өөрөөр хэлбэл 1991 оны 10 сарын 15-ны өдөр Улсын Бага Хурал дээр яг 22 дугаар зүйлийн заалтыг Ардын Их Хурал руу оруулах гэж байхад П.Улаанхүү гишүүн тухайн Бага Хурлын гишүүн П.Улаанхүү холимог тогтолцоогоор оруулна гэдэг санал оруулаад хажуугийн санал, хөндлөнгийн санал болгож. Нөгөөдөх нь олонхийн дэмжлэг аваагүй уначихсан байгаа юм. 

А.Бакей: - Д.Лүндээжанцан гишүүний микрофоныг нэмье. 

Д.Лүндээжанцан: - Тэгээд тэр нь бол Ардын Их Хурал дээр хэлэлцэгдэх явцад 22 дугаар зүйл дээр гишүүдийн тоон дээр маргаад энэ тодорхой тоонууд дээр 50, 76, 102 гэх мэтчилэнгээр дөрвөн тоон дээр маргаж байх явцад үг хэлсэн депутатууд бол хүнийг хүн сонгоно, шууд сонгоно гэдэг утгаар нь бүгд саналаа хэлээд хүний тоон дээр ярьж байхдаа ингээд явчихсан. Бага Хурлаас оруулж ирсэн тэр үзэл баримтлалаараа үг үсэггүй батлагдсан. 

Энэ улс төр, түүхэн тайлбарыг үндэслээд Үндсэн хууль тогтоогчид бол энэ мажоритарийг салаа утгагүй ингэж баталсан гэдэг үндэслэлээр энэ дүгнэлт гарчихаад байгаа юм. 

Тэгээд ер нь бол мэдээж хэрэг би бол ухралт боллоо гэдэгтэй бол санал нэг байна. Ийм учраас цаашдаа Үндсэн хуулийн шинэчлэлийн асуудал, ялангуяа энэ парламентат ёсоо цааш нь төгөлдөржүүлэх, иргэдийн санал хаягдахгүй байх, эмэгтэйчүүдийн квотын асуудал, олонхийн…/минут дуусав/

А.Бакей: - За баярлалаа. Одоо цэцийн дүгнэлттэй холбогдуулж үг хэлэх гишүүд байвал нэрээ өгье. Саналтай гишүүд байвал. Болсон уу? Тийм ээ. Л.Цог гишүүнээр тасаллаа. М.Батчимэг гишүүн саналаа хэлье. 

М.Батчимэг: - Д.Лүндээжанцан гишүүнд баярлалаа. Тэгээд надад бол их олон эргэлзээ үлдэж байгаа. Хамгийн нэгдүгээр эргэлзээ бол сая Д.Лүндээжанцан гишүүн хэллээ. Цэц бол 2012 онд гулсах асуудлаар дүгнэлт гаргасан гэж. Тэгэхээр бас хүмүүс ярьдаг. Цэцэд мөн яг өнөөдрийн энэ хөндөгдөж байгаа шууд гэдэг асуудлаар маргаан үүсгэсэн боловч энэ асуудлаар маргаан үүсгэхгүй гээд цэц хэлэлцэхгүй татгалзсан байдаг гэж. 

Өнөөдөр цэцийн асуудал хэлэлцэж байгаа, одоо шийдвэр гаргаж байгаа нөхцөл байдал бол бид нарт тийм мэдээлэл ойлгомжтой тодорхой байдаггүй. Тийм учраас би бол цэц үнэхээр энэ 2012, 2016 онд энэ асуудал дээр хоёр нүүртэй шийдвэр гаргасан уу, үгүй юу гэдэгт эргэлзсэн хэвээрээ үлдэж байгаа гэдгийг бол нэгдүгээрт хэлмээр байгаа юм. 

Хоёрдугаарт, цэцийн дүгнэлтэд би их гайхаж байгаа гэдгийг түрүүн хэлсэн. Өнөөдөр дэлхий нийтийн чиг хандлага бол хувь тэнцүүлсэн тогтолцоо руу явж байгаа юм билээ. Ардчилал, олон улсын сонгуулийн асуудлыг судалдаг олон улсын том байгууллага байдаг, IDEA[The International Institute for Democracy and Electoral Assistance] гэж. Энэ байгууллагын мэдээллээс би сүүлийн өдрүүдэд сонирхож судалгаа хийлээ. 79 ардчилсан орныг сонгож үзэхэд 52 орон цэвэр хувь тэнцүүлсэн тогтолцоотой, 10 орон манайх шиг холимог. Цаана нь нэг 17 орон мажоритариар үлдсэн, хуучнаараа. Тэгээд энэ бол хувь тэнцүүлсэн тогтолцоо руу шилжих хандлага их хүчтэй явж байна гэдгийг бол хаа саагүй дүгнэж байгаа юм. 

Яагаад хувь тэнцүүлсэн тогтолцоо руу яваад байна вэ гэхээр түрүүн би хэлсэн. Нийгэм өнөөдөр олон ургалч болж байна. Тэгэхээр бид иргэдийнхээ том намууд нь зөвхөн парламентад суугаад иргэдийнхээ дуу хоолойг гадна үлдээчихдэг биш. Тэгээд гудамжид жагсаал цуглаан явж байдаг биш. Аль болохоор сая Д.Лүндээжанцан гишүүний хэлсэн тэр олонхийн ардчиллаас зөвшилцлийн ардчилал руу явж байгаа чинь хүн төрөлхтний хийж байгаа дэвшил юм байна. Үүний цаана бид иргэдийн хэлээд байдаг тэр нөгөө намын жагсаалтын ард нуугддаг гэдгийг засах бүрэн боломж байгаа шүү дээ хувь тэнцүүлсэн тогтолцоонд. Намын жагсаалтын ард талд хүмүүсийнхээ нэрийг бичиж оруулж ирээд маш олон оронд байж байгаа нээлттэй жагсаалт бол хүмүүсийн нэр дээр иргэд санал давхар өгөх эрхтэй байдаг, боломжтой байдаг. Үүнийг л бид цаашаа шийдээд явмаар байна. 

Дээрээс нь улс төрийн намуудаа бид хариуцлагажуулах асуудлыг шийдмээр байгаа юм. Намгүй ардчилсан нийгэм гэж байхгүй. Намын болохгүй байгааг одоо засахгүй байж бид нар бусад тогтолцоогоо эвдэж хаяад байвал нөгөө хамгийн буруу шийдэл рүүгээ л явна гэж харж байгаа. 

Тийм учраас ийм дэлхийн нийтийн чиг хандлага, ард иргэдээ сонсдог, иргэдийнхээ төлөөллийг аль болохоор төрийн эрх барих дээд байгууллага, энэ хууль тогтоох дээд байгууллагадаа тэнцвэртэйгээр оруулдаг, санал гээгдүүлдэг энэ тогтолцоог засъя гэж байгаа энэ тогтолцоог бол үүнээс ухраад Үндсэн хуулийн бус гээд ингээд зарлачихаж байгаа нь бол туйлын харамсалтай санагдаж байгаа юм гэдгийг хэлмээр байна. 

Тэгээд сая бас ярьсан. Үнэхээр одоо энэ шийдвэр гарснаар гадаадад байгаа иргэд, Монгол Улсын иргэд саналаа өгөх боломж хумигдаж байна. Хүн амын 51 хувийг төлөөлж байгаа эмэгтэйчүүдийн төлөөлөл цаашдаа одоо энэ улс төрийн тэгш бус орчинд орж ирэх үүд хаалга нь улам бүр хаагдаж байна. 

Тэгээд ялангуяа одоо Их Хурлын тойрог ийм болсон байгаа нөхцөлд бид орон нутагт байгаа эмэгтэйчүүдийнхээ төлөөллийг нэмэгдүүлэхийн төлөө ажиллахаас өөр ямар ч сонголт байхгүй. Өнөөдөр Монгол Улсын эдийн засаг өсч байна, хөгжиж байна. Гэхдээ иргэдийнхээ амьдралд, айл өрхийн амьдрал тэр болгон тэгш нялзаж чадахгүй байна. Хүн амын амьдралын түвшний ялгаа, ядуурал ихэсч байна. Нийгмийн асуудлууд, эмнэлэг, боловсролын асуудлууд хаягдаж гээгдэж байна. 

Өнгөрсөн 4 жилд Улсын Их Хуралд хамгийн олон эмэгтэй гишүүн, 11 эмэгтэй гишүүн ажилласнаараа бид өнөөдөр хийгдсэн энэ гарсан шийдвэрүүдэд дүгнэлт, анализ хийж ажлынхаа тайланг бас тавьж эхэлж байгаа. 

Үнэхээр аль ч дөрвөн жилд байснаас хамаагүй олон цэцэрлэг, сургууль баригдсан. Маш олон жил 2000 оны эхэн үеэс хойш дарагдсан байсан хүүхдийн, гэр бүлийн, ахмад настны, эмнэлгийн, боловсролын хуулиуд эмэгтэй гишүүдийн шууд оролцоотойгоор салхи орж том том асуудлууд шийдэгдсэн. 

Тэгэхээр бид өнөөдөр эдийн засгийн өсөлтийг иргэддээ наая, айл гэртээ наая гэвэл энэ айл гэрийн амьдралыг мэдэж байгаа Монголын эмэгтэйчүүдийн төлөөлөл бид цаашдаа нэмэгдэх үүд хаалга нээх ёстой гэж бодож байна. Эмэгтэйчүүдэд халтай тогтолцоо сонгоод байх биш. Тэгэхээр энэ бол цааш цаашдаа энэ цэцийн дүгнэлттэй холбоотой цаашдаа яригдах асуудлууд дээр манай гишүүд Улсын Их Хурлын зүгээс анхаарал хандуулах ёстой байх гэж бодож энэ асуудлуудыг хэлмээр байна. 

А.Бакей: - За баярлалаа. Л.Цог гишүүн. 

Л.Цог: - Би бас энэ Их Хуралд байгаа 7 гишүүний нэг л дээ. 1990 оноос хойш л одоо Бага Хурал гэж явсан, Ардын Их Хурал гэж явсан. Үндсэн хууль баталсан. 

Надад ямар сэтгэгдэл төрж байна вэ гэхээр зэрэг Үндсэн хуулиа яс мэдэж ойлгохгүй бол, яс мөрдөхгүй бол нийгмийн амьдрал дампуурдгийг бид олон жил мэдэрч байна шүү дээ. Өөрийнхөөрөө тайлбарладаг. Өөртөө ашигтай тайлбарладаг ийм намуудыг одоо бид юу гэж ойлгох вэ гэсэн ийм надад байр суурь байна л даа. 

Одоо байгаа улсуудынхаа үгийг тоохгүй, үл тоож байгаа улс чинь тэр байхгүй болсон үед нь архив ухна гэж ховорхон юм шиг байна л даа. Энэ чинь Монголын парламентын сургамж байх ёстой шүү дээ бид нар бол. Энийг ерөөсөө би юу гэж хэлж байна вэ гэхээр сайн үзээсэй гэдэг утгаасаа хэлж байгаа юм. Энэ нэг хоёр хүнд зориулагдсан хандлага биш нийт ухаандаа Монгол Улсын парламентын түүхийг үзье гэвэл одоо энэ юмыг нь сайн, үүх түүхийг нь сайн үзэхгүй бол болдоггүй юм байна гэж ингэж бодож байна. 

Дараачийн нэг юм бол би М.Батчимэг гишүүнээ тэр пропорциональ хандлага руу нийтээр явж байгаа гэдгийг бас сайн ойлгохгүй байгаа юм. Зөвшөөрөх ч үгүй байгаа юм. Буруу гэж байгаа юм ерөөсөө биш. Бидний баталсан 1992 оны Үндсэн хууль яах аргагүй л Улсын Их Хурлын 76 гишүүнийг, хүнийг тийм ээ шууд сонгоно гэсэн заалт бий. Энийг яахаараа тэгж уншдаг юм гэж би ухаандаа сонгуулийг батлах үед бас Р.Гончигдорж гишүүнтэй бас маргаж л байсан л даа. 

Ингэж болохгүй. Буруу ч бай, зөв бай нэгэнт баталсан л бол хүчингүй болтол нь мөрдөж байх ийм хууль зүйн ойлголт байж байна шүү дээ. Буруу бол бушуухан өөрчлөх нь зүйн хэрэг байсан байхгүй юу даа. Энийг нэг ийм юм яриад байхаар хүн, бас энгийн улс төөрч магадгүй. 

Харин би бол сая цэц маш зүйтэй дүгнэлт гаргалаа гэж бодож байна. Яг одоо үг үсгийг нь бариад хийсэн. Хоёрдугаарт, ард түмнээ сонссон хэлбэр гэж бодож байна. Энэ нийт чинь гайхаад сонин болсон шүү дээ. Зарим нэг хэсгийг нь одоо нам нь өөрөө сонгоод гаргачихдаг. Бид ингээд зарим нэгийг нь сонгодог. Энэ чинь болохгүй нь гэсэн шүүмжлэл явж байгаа шүү дээ. Энд хариу өгсөн гэж бодож байна. Нэг мөр ойлгох утгаараа зөв шийдэл гаргасан гэж ингэж бодож байна. 

Хэрвээ ухаан нь манай Үндсэн хуульд холимог тогтолцоо зоосон бол асуудал өөр шүү дээ. Тэрний буруу гэж огт яриагүй. Ийм л юм байгаа юм. Одоо ухаан нь саяхан надтай Польшийн парламентын олон гишүүд уулзсан. Тэднийх цэвэр одоо пропорциональ тогтолцоогоор өгдөг юм байна. Одоо энэнээсээ салах гээд бүр дийлэхгүй байна гэж ярьж байна шүү дээ. Бүр аргаа барж байна гэж ярьж байгаа байхгүй юу. Яагаад вэ гэсэн чинь энэ чинь намын ноёрхол тогтчихдог юм байна гэж. Үнэхээр хүнд байна. Намын, намын дарга тойрсон бүлэглэлийг би яаж ч чадахгүй байна гэсэн ийм юм бас яриад явж байна шүү дээ. Энэ бас л дэлхийн практик мөн л дөө. Тэгэхээр сайн бодож байх ёстой юм гэсэн юм би одоо хувьдаа дүгнэлт хийгээд сууж байгаа юм. 

Ер нь зүгээр үүнтэй холбогдуулж цаашдаа Үндсэн хууль үнэхээр өөр болохгүй бол болохгүй нь гэсэн ийм бас ойлголтод хүрч байгаа. Хоёр танхим хийх юм бол одоо саяын маргааныг бас нэг тийш нь шийдэж болох болов уу гэсэн ийм байр суурьтай байж байгаа. 

Нөгөө талаар ерөөсөө ямар нөхцөлд энэ нам гэдэг тогтолцоог өөрийг нь улс төрийн тогтолцоонд байгаа энэ субъектыг өөрийг нь өөр болгохгүй бол ерөөсөө болохгүй нь тодорхой болсон. Нам гэж субъект байгаагийн буруу ерөөсөө байхгүй мөртлөө намыг ийм балай болгосон гайг бид эдэлж байна шүү дээ. Бас үүнтэй холбоотой шүү дээ. Ард түмэн чинь үл ойлгоод байна шүү дээ энэ чинь өөрөө. Энэ утгаараа бол цэц их зөв шийдэл гаргасан гэж бодож байна. Сонгогчдоо сонссон гэж бодож байна. Тэгээд энийг харин ийш тийш нь гуйвуулж янз бүрээр яривал бас хүмүүс ойлгохгүйд хүрэх болов уу гэж ингэж бодож байна. Энэ утгаараа би бас энэ цэцийн дүгнэлтийг хүлээж авах нь зүйтэй гэж ингэж бодож байгаа юм. 

А.Бакей: - За баярлалаа. Цэцийн дүгнэлттэй холбогдуулж гишүүд саналаа хэллээ. Асуулт уг нь тасалсан. Саналаа хэлье. За Р.Гончигдорж гишүүн. Дараа нь С.Дэмбэрэл гишүүн. 

Р.Гончигдорж: - За баярлалаа. Цэцийн дүгнэлтийг хүлээж авах эсэх тухай асуудал, цэцийн дүгнэлттэй холбогдсон асуудал юм уу, цэцийн дүгнэлт гараагүй ч гэсэн зүгээр ер нь манай сонгуулийн систем ямар байна вэ, болж байна уу, бүтэж байна уу гэдэг асуудал хоёр гуравдугаар асуудал шүү дээ. 

Бид нар бол Үндсэн хуулийн институци хоорондын асуудал, институцийн өөрийн чиг үүргийнх нь тухай асуудал манай Төрийн байгуулалтын байнгын хороо бол илүү анхаарч үзэх шаардлагатай гэж үзэж байгаа юм. Өөрөөр хэлбэл 2012 онд сонгуулийн хуулийг баталж гаргаад, тэр сонгуулийн хууль дээр мөн 5 сард маргаан үүсгээд тэгээд Үндсэн хууль зөрчсөн эсэх асуудлаар хоёр асуудал байсан шүү дээ. Нэгдүгээрт нь, тойрогт дэвшээд тойрогтоо ялаагүй ч гэсэн тэр хүн намын жагсаалтад өөрийн тойрог дээр авсан рейтингээрээ жагсаалд байр эзлэх тухай асуудал нэгэнт. Нөгөөх нь бол 28 гишүүн намын жагсаалтаар сонгогдох тухай асуудал. Хоёулан дээр нь цэцэд маргаан үүсгэсэн. Үндсэн хууль зөрчсөн байна гээд. 

Тэгээд цэц бол хоёр дахь асуудал буюу тойрог дээрээс шууд сонгогдоогүй гишүүн өөрийн тойрог дээр авсан саналын рейтингээрээ жагсаалд ороод сонгогдох боломжтой байгааг бол Үндсэн хууль зөрчлөө гэж үзээд. Нөгөө асуудлыг нь Үндсэн хууль зөрчөөгүй гэж үзсэн байхгүй юу. Сүүлийн үед ярьдгаар Үндсэн хуулийн цэц, Үндсэн хуулийн шүүх гэж байгаа. Ямар агуулгаар вэ гэхээр эцсийн шийдвэр гаргадаг. Эцэслэн шийдвэрлэдэг. Тэр үед эцэслэн шийдвэрлэсэн. Шүүх нэг асуудал дээр хоёр удаа хэлэлцэж хоёр удаа эцэслэн шийдвэрлэдэггүй. Тэр тусмаа хоёр өөрөөр. Би үүнийг л хэлж байгаа юм. Түүнээс бусад нь бол гурав, дөрөвдүгээр асуудал. Ингэж байж Үндсэн хуулийн. Үндсэн хуулийг хэн тайлбарлав гэдэг асуудлыг яг шууд утгаар нь хэлдэггүй боловч Үндсэн хуулийн цэц асуудлыг авч үзээд өөрийнхөө үндэслэл, дүгнэлтийг гаргаад. Тэгээд тэр дээр зөрчөөгүй, зөрчсөн гэдэг дүгнэлт гаргахад энэ бол Үндсэн хуулийн тэр заалтаар энэ харилцааг харахдаа Үндсэн хуультай харш байна, Үндсэн хуультай нийцэж байна гэсэн тийм шууд тайлбарыг гаргаж ирдэг. Энэ бол хөдөлшгүй байдаг. Цаашаа хувиршгүй байдаг. Энэ тухай л юм. 

Бид нар бас мэднэ шүү дээ. Улсын Их Хурлын гишүүн Засгийн газрын гишүүн байж болно гэдэг асуудал 3 холбирсныг мэдэж байгаа шүү дээ. 1996 оны 7 сард нэг холбироод ерөөсөө болохгүй гээд, 100 хувь болохгүй гээд. Тэрний өмнө бол де-факто юу болсон бэ болдог явж байсан. П.Жасрай гуайн Засгийн газрын үед. 

Дараачаар нь явж байтал 1 жилийн дараачаар, 1 жил хагасын дараачаар болдог болоод явсан. Тийм биз. Энэнээс чинь болоод Үндсэн хуульдаа нэмэлт оруулаа биз дээ. Үндсэн хуульдаа нэмэлт оруулаад Үндсэн хуульдаа Улсын Их Хурлын гишүүн нь Засгийн газрын гишүүнээс бусад өөрийн албанд үл хамаарах албан тушаал хашиж болохгүй гэж нэмж оруулж байж Үндсэн хууль ойлгомжтой болгож байсан байхгүй юу. Тийм ээ. Тэгж л хийж байсан. 

Тийм учраас бидний өнөөдрийн энэ асуудал нь бол тэр Үндсэн хуулийн цэцийн дүгнэлт гэж гаргаж ирсэн зүйлүүдээ ярихаасаа илүү Үндсэн хуулийн цэц яагаад нэг асуудал дээр хоёр удаа эцэслэн шийдвэр гардаг юм бэ. Ерөөсөө Үндсэн хуулийн цэц нэг удаа асуудлыг шийдсэн бол тэр шийдсэн асуудал дээр дахиж асуудал гарвал өмнө нь шийдсэн шийдлээрээ шууд автомат хариулт нь гардаг байх ёстой. Өөрөөр хэлэх юм бол маргаан үүсгээд ирэхэд энэ маргааныг Үндсэн хууль тэдэн оны тэдэнд гэж тэгж эцэслэн шийдвэрлэсэн байх тул таны мэдээлэл юм уу, эсвэл таны гомдлыг бид одоо шинэчлэн авч үзэх үндэсгүй. Ийм л байх ёстой юм. Үүнийг нь үгээр. Хуульд тэгж бичээгүй байна гэж хэлээд байгаа бол хуульд нь тийм өөрчлөлт оруулах хэрэгтэй. 

Тэгж байж явахгүй бол энэ чинь юу гэсэн үг вэ энэ чинь. Нэг болдог нэг болдоггүй. Их Хурал хууль тогтоогч нэг тоглоом нь болоод яваад байна шүү дээ. Үүнийг дагаад сонгуулийн систем, сонгуулийн систем биш сонгуулийн хэлбэр нь. Сонгуулийн системийн хувь дахь шуудыг сонгуулийн хэлбэрээр нь шууд шууд биш гэж ярьж болохгүй шүү дээ. Тийм ээ. Д.Лүндээжанцан гишүүн ээ. Тийм. Сонгуулийн систем юу юм бэ гэж. Манайх бол шууд ил, нийтийн, бүхний нийтийн. Хэлбэр нь юу юм бэ. Мажоритари, эсвэл тийм. 

Тийм учраас системийг хэлбэрээр илэрхийлснийг системийнх нь ойлголтоор ойлгохгүй хэлбэр дээр нь тэгж Үндсэн хуулийг хэрэглэж болохгүй л дээ. Ийм л юм байгаа юм. Одоо ахиад презедент. Одоо өмнөх цэцийн асуудлыг бид нар яалаа, яагаад орхилоо. Хууль нь хэлбэршээгүй, хэвлэгдээгүй, батлагдаагүй байхад хэлэлцээд дүгнэлт гаргасан учраас энэ хуралдааныг нь бид нар хуулийн дагуу гэж үзэхгүй учраас Их Хурал хариу өгөөд төлөөлөгчөө томилохгүй байгаад ингээд биз дээ. 

А.Бакей: - За ойлголоо. За баярлалаа. С.Дэмбэрэл гишүүн. 

С.Дэмбэрэл: - За баярлалаа. Гончигоогоо жаахан баяжуулж өгье дөө. Би жагсаалтаар сонгогдсон. Өчигдөр ерөнхийдөө би нэг харлаа. Энэ ер нь шууд сонгууль, шууд бус сонгууль гэж олон улсад юу гэж үздэг юм бэ гээд их энгийн зүйлүүдээс харлаа л даа. Тэгээд дээр нь Б.Чимэд агсаны бас бичиж байсан юмыг харлаа. Тэгээд тэгсэн чинь ер нь миний зөв болоод таарлаа шүү. 

Өөрөөр хэлбэл Дэлхийн улс орнууд энэ намын жагсаалт буюу пропорциональ сонголтыг шууд сонгууль гэж үүнийг хэлбэр гэж үзээд бүх хуульдаа оруулдаг юм байна. Нэгдүгээрт. Манай Монгол Улсын Үндсэн хуульд яг энэ тухай л өгүүлсэн байна. Өөрөөр хэлбэл шууд сонгох гэдгийг намын жагсаалтаар сонгож болно. Шууд сонгож. Нөгөө мажоритариар сонгож болно. Тэгээд энэ нь бол өөрөө улс орнуудад янз янзын хэлбэрүүдээр хөгжсөн байна. 

Тэгээд үүнийг улс орон болгон, улс орон болгоны парламент энэ шууд болон пропорциональ сонгуулийн хэлбэрүүдийг хуульдаа яачихаад аль улсын Үндсэн хуульд цэц нь буруу гэж үзээгүй байна л даа. 

Тэгэхээр аугаа Чингисийн удамтай Монгол бол өөр сэтгэдэг байх гэж би бодож байна. Аугаа сэтгээд бас нэг ийм аугаа юм гаргасан юм шиг байна. Ийм аугаа сэтгэж байгаа энэ Үндсэн хуулийн цэцийн дүгнэлтийг бол би хүндэтгэж байна. Гэхдээ энэ дээр санал нийлэх эсэх маань миний үзэл бодол, миний итгэл үнэмшлийн асуудал. 

28 хүн жагсаалтаар сонгогдоод ороод ирж. Нэг хэсгийг нь. Тэгээд тэр хүмүүсийг жагсаалтын ард нуугдсан балиар муухай хүмүүс гээд. Тэр байтугай манай тойргоос сонгогдсон гишүүд зарим нь ярьдаг л даа. Энэ дээр би бол маш чанга бөгөөд хатуу дуугардаг. Үгүй ээ. Тийм биш. Жишээлбэл, С.Дэмбэрэл гэдэг хүн, С.Оюун гэдэг хүн ямар нэгэн хэн нэгнээс нуугдсангүй. Энэ чинь бид хэрэв сайхан малгай, бусдын өмсгөдөг жишиг малгайг өмсчихөөд бидний царай нь зохихгүй байвал малгайгаа биш өөрсдийнхөө царайг л голох ёстой л доо уг нь. Гэтэл бид өөрсдийнхөө царайг голохгүй, батгаа голохгүй, улс төрийнхөө намуудын тухай хуулийг сайжруулахгүй, системээ сайжруулахгүй мөртлөө бусдын өмсдөг жишиг сайн малгайг энэ их буруу малгай байна, энэ ер нь Монголчуудад зохихгүй малгай байна гэж хэлдэг бол энэ бол бидний ойлголтын түвшин, бидний мэдлэгийн түвшин, бидний энэ улс төрийн одоо энэ ойлголтыг яаж амьдралд хэрэгжүүлдэг, яаж хууль тогтоох процесст хэрэгжүүлдэг, яаж тайлбарладаг. Үнэхээр доогуур түвшинд байна гэсэн үг. 

Би ийм учраас Улсын Их Хурал бол ард түмнээс сонгогдсон элч нар. Тэр элч нар энэ асуудал дээр намуудын бүлгүүдээрээ асуудлыг ерөнхийдөө ингээд хүлээгээд авъя гэхээсээ илүү энэ дээр л уг нь толгойгоо гаргах ёстой. Энэ дээр л уг нь оюун ухаанаа гаргах ёстой. 

Хувь гишүүдийг 28 гэж дотроо болон илээр гоочлохоосоо илүү. Би түрүүн хэллээ. Бусдын сайн, бусдад аягүй сайн зохидог дэлхийн маш олон улсад сайн зохидог малгайг гололгүйгээр өөрсдийнхөө царайг голцгооё гэж хэлмээр байгаа юм. 

Тийм учраас тэр шууд сонгууль гээд. Тэрний ойлголтыг ингээд биччихэж. Б.Чимэд гуай бүр маш тодорхой бичиж. Ийм улаан цайм тодорхойлолтууд байхад чинь. Тэгээд дээр нь сая Гончигоо хэллээ. 4 жил болгоод л нэг асуудлаар байдал нь өөрчлөгдөөгүй байхад яг хоёр өөр дүгнэлт гаргаад байвал үүнийг чинь юу гэж ойлгох юм. Тэрний дараагийн жилд, дараагийн 4 жилд дахиад бас нэг нөгөө эсрэгээрээ дүгнэлт гаргах юм уу. Ийм байж болдог юм уу ер нь. Энэ талаасаа бодоод байна. 

За ингээд энэ цаашаа ингээд авч хэлэлцэнэ Их Хурал дээр. Тэгээд хэрэв нэгэнт намын бүлгүүд шийдсэн бол энэ хүлээгээд авах байх. За тэгвэл тэр жагсаалтаар сонгогдсон С.Дэмбэрэл дээр нэмэх нь 27 гишүүн тэгвэл энэ хууль бус, Үндсэн хуулийн бус сонгууль хийсэн. Хэний үүрэг хариуцлагыг нь, хуулийн үр дагаврыг нь. Би л лав хариуцахгүй. Яагаад гэвэл 4 жилийн өмнө намайг энэ жагсаалтаар сонгогдож болно гэсэн тийм заалт байсан. Гэтэл 4 жилийн дараа чи болохгүй ээ. Чиний энэ 4 жил хийсэн үйл ажиллагаа чинь энэ логикоор бол хууль бус болчихлоо гэсэн. Энэний үр дагаврыг хэн хариуцах вэ жишээлбэл. Энийг яаж шийдэх вэ. 

Одоо жишээлбэл би Их Хурлын даргад өргөдөл бичих үү? Би жагсаалтаар сонгогдсон, би хууль бус байжээ. Тийм учраас намайг Улсын Их Хурлаас чөлөөлж өгнө үү гэж. Энэ логик дүгнэлт намайг тийшээ явуулж байна. Би тэгвэл тийшээ очих уу одоо. Иймэрхүү асуудлыг би…/минут дуусав/

А.Бакей: - За баярлалаа. Ингээд Үндсэн хуулийн цэцийн дүгнэлттэй холбогдуулж гишүүд саналаа хэллээ. 

За би гишүүдэд бол Үндсэн хуулийн цэцийн дүгнэлтийг Байнгын хороогоор хэлэлцэх хуулийн зохицуулалт, дэгийн хуулийн зохицуулалтыг бас уншиж танилцуулъя. Цэцийн дүгнэлтийг чуулганы үеэр хүлээн авсан бол долоо хоногийн дотор Хууль зүйн болон холбогдох Байнгын хороо хэлэлцэж бүхэлд нь, эсвэл зарим хэсгийг нь хэсэгчлэн хүлээн зөвшөөрөх, эс зөвшөөрөх асуудлаар санал, дүгнэлт гаргана гэсэн байна. 32.3.1 дээр бол. Одоо зөвшөөрөх, эс зөвшөөрөх асуудлаар тэр дүгнэлт гаргасан хэсэг, зүйл дээрээ санал, дүгнэлт гаргана гэж байна. 

32.3.2 дээр бол энэ хуулийн 32.3.1-д заасны дагуу Байнгын хороод цэцийн дүгнэлтийг хэлэлцсэн санал, дүгнэлт гаргахдаа холбогдох хууль, Улсын Их Хурлын бусад шийдвэрийн Үндсэн хууль зөрчсөн гэсэн зүйл, хэсэг, заалт бүрээр. Үндсэн хуулийн хэд хэдэн заалтыг зөрсөн бол Үндсэн хуулийн холбогдох заалт бүрээр тус тусад нь санал хураалт явуулна гэсэн байна.

Ингээд 4 санал хураалт явуулах нь зүйтэй гэж үзэж байгаа юм энэ дагуу. Санал хураалтын томьёоллыг танилцуулъя. Гишүүд ээ, анхааралтай байгаарай. Санал хураалтын томьёоллыг унших гэж байна би. 

Эхний санал. Сонгуулийн тухай хуулийн 7 дугаар зүйлийн 7.1.1 дэх заалтад хувь тэнцүүлсэн, хаалтад пропорционал гэж заасан нь Монгол Улсын Үндсэн хуулийн 21 дүгээр зүйлийн 2 дахь хэсэгт Улсын Их Хурлын гишүүнийг Монгол Улсын сонгуулийн эрх бүхий иргэд шууд сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалт явуулна. 

За ингээд санал хураалтад бэлэн үү? 4 санал хураалт явуулах гэж байгаа. Эхний саналаар санал хураалт явуулъя. Эхлээд санал өгчих. Тэгээд тайлбарлая. Саналаа өгөөрэй. 

11-ээс 8. Эхний саналыг дэмжлээ. 

Тайлбар хэлэхэд би түрүүн хэлсэн. 4 байгааг нь би одоо хэлье. Р.Гончигдорж гишүүн энэ санал хураалт дээр оролцоогүй. Картаа. Энэ бол дэгээр бол гишүүдийн хувьд бүрэн эрх байж байгаа шүү дээ. Үндсэн хууль зөрчсөн гэж үзвэл гишүүд бол санал хураалтад оролцох. Ирцээс хасагдах ёстой. Энэ дагуу Р.Гончигдорж гишүүн ирцээс хасагдаж байгаа юм байна. Саналаа илэрхийлсэн байгаа. Энийг Байнгын хорооны дүгнэлтэд тусгая. 

Энэ яагаад 4 болсон бэ гэхээр зэрэг Сонгуулийн тухай хуулийн 7.1.1, мөн одоо Сонгуулийн тухай хуулийн тухай хуулийн 120.3 гэсэн ийм 2 заалт нь бол Үндсэн хуулийн 21.2, 21.3 гэдэг заалт дээр тус тусдаа энэ хоёр заалт нь тус бүртээ хоёр хоёр газар орсон байгаа байхгүй юу. Ингээд 4 болчихоод байгаа юм. 

Хуулийн заалт нь ингэж байгаа. Би түрүүн уншсан л даа. Цэцийн дүгнэлтийг чуулганы үеэр. Энэ хуулийн 32.3.1-д заасны дагуу Байнгын хороо цэцийн дүгнэлтийг хэлэлцсэн санал, дүгнэлт гаргахдаа холбогдох хууль, Улсын Их Хурлын бусад шийдвэр Үндсэн хууль зөрчсөн гэсэн зүйл, хэсэг, заалт бүрээр гэж байгаа байхгүй юу. Зүйл, хэсэг, заалт бүрээр. Хэрэв Үндсэн хуулийн хэд хэдэн заалтыг зөрчсөн бол Үндсэн хуулийн холбогдох заалт бүрээр тус тусад нь санал хураалт явуулна гэж байгаа. Хэсэг, зүйл, заалт бүрээр тус тусад нь. Тэгэхээр энэ дэгийн тухай хуулийн дагуу л явж байгаа. 

Яах вэ агуулга нь нэг ч гэсэн. Яах вэ гарах тогтоолын төсөл дээр бол нэгтгэж байгаа. Нэг болгож байгаа. За ингээд хоёр дахь саналыг. 4-хөн санал байгаа шүү. 2 дахь саналыг танилцуулъя гишүүдэд. 

Сонгуулийн тухай хуулийн 7 дугаар зүйлийн 7.1.1 дэх заалтад хувь тэнцүүлсэн, хаалтад пропорциональ гэж заасан нь Монгол Улсын Үндсэн хуулийн 21 дүгээр зүйлийн 3 дахь хэсэгт Улсын Их Хурлын гишүүнээр Монгол Улсын 25 нас хүрсэн сонгуулийн эрх бүхий иргэнийг сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалт явуулна. 

Ирц бүрдэхгүй болчихоод байна уу? Гишүүд энэ асуудал бол байна шүү дээ ирцээ бүрдүүлэх нь зүйтэй байгаа юм. Яагаад гэвэл сонгууль бол хаяанд ирчихсэн байна. Бид бол цаг хугацаа, хойшлуулах тусмаа энэ асуудал маань. Зугтаж болохгүй шүү дээ. Асуудлаа хэлэлцэж байж шийдэх ёстой. Тэр эрх бол байгаа. Зүгээр тэгэхдээ одоо энэ асуудлыг бол бид ямар ч гэсэн хэлэлцэж шийднэ шүү дээ. Түүнээс зугтаж шийдэхгүй. За гишүүд ээ, картаа хийгээрэй. 

Дэгээр яадаг билээ. Дэгийн дагуу Байнгын хорооны ахлах зөвлөх Э.Түвшинжаргал тайлбар хэлье. Анх ирцэд бүртгүүлснээр явах уу, ямар байдлаар явах вэ гэдгээ. 

Э.Түвшинжаргал: - Дэгийн хуулийн 4.11-д тухайн өдрийн хуралдаан эхлэхэд ирцэд бүртгүүлсэн гишүүн чөлөө аваагүй, хүндэтгэн үзэх болон энэ хуулийн 4.10-д заасан эсэргүүцэх шалтгаанаа мэдэгдэлгүй хуралдааныг орхиж гарсан, эсвэл бүртгэлээс гарсан, картаа сугалсан бол түүнийг хуралдааны ирцэд тооцон тухайн асуудлаар санал хураахад эсрэг санал өгсөнд тооцно гэсэн зохицуулалттай. 

А.Бакей: - Тийм заалттай байгаа юм байна. За яах вэ энэ дээр бол эсэргүүцэх шалтгаанаа одоогийн байдлаар ганцхан Р.Гончигдорж гишүүн албан ёсоор илэрхийлсэн. Бусад нь бол албан ёсоор илэрхийлээгүй байгаа шүү. 

Энэ дэгийн тухай хуулийн 4.10 байгаа. Үндсэн хуулийн тодорхой заалтыг илтэд зөрчсөн асуудал хэлэлцсэн, эсвэл Үндсэн хуульд нэмэлт, өөрчлөлт оруулахыг эсэргүүцэхээс бусад шалтгаанаар гишүүн нам, эвслийн бүлэг хуралдаанд оролцохгүй байх буюу түүнийг орхиж гарахыг хориглоно гэсэн бас заалт байгаа юм байна шүү. 

Энэ дээр бол яг Үндсэн хуулийг одоо илтэд зөрчсөн гэдэг саналаа бол Р.Гончигдорж гишүүн илэрхийлсэн байж байгаа. Бусад нь илэрхийлээгүй байна. Р.Гончигдорж гишүүн наадахаа протоколд хэлэх хэрэгтэй шүү. Та бол картаа нэг хийгээд нэг аваад ингээд сонин болоод байна шүү. 

Р.Гончигдорж гишүүний микрофоныг өгье. 

Р.Гончигдорж: - Миний картаа нэг удаа аваад сугалах нь бол өөр асуудал л даа. Нэг асуудлыг хэдэн удаа авч сугалах нь бол хамгийн аюултай асуудал байхгүй юу. Энэ бол Үндсэн хуулийн цэцийн шийдвэр нь эцсийн шийдвэр байна гэсэн Үндсэн хуулийн заалтыг зөрчиж байгаа үйлдэл учраас би энэ шалтгаанаар энэ санал хураалтад оролцох боломжгүй буюу энэ асуудлыг хэлэлцэж санал хураахад оролцох боломжгүй гэж байгаа байхгүй юу. 

А.Бакей: - Ингээд Р.Гончигдорж гишүүний маш тодорхой энэ санал бол энэ асуудлаар хэлэлцэх хуралдаанд оролцох боломжгүй гэдгээ илэрхийлж байна. Энэ бол хуулийн тодорхой зохицуулалттай учраас. Санал хураалтад. Бусад гишүүдийн хувьд бол ийм албан ёсоор байр сууриа илэрхийлээгүй. Хуралдааны ирцэд бол орсон байгаа шүү дээ. Хуралдааны ирцэд орсон байгаа. Тэгээд хуралдаанаа орхиж гарсан, саналаа илэрхийлээгүй орхиж гарсан бол дэгийн тухай хуулийн дагуу эсрэг санал өгсөнд тооцогдоно. 

За ингээд санал хураалт явуулъя. Ирцийн горимд шилжихээрээ. Одоо болсон уу? Тийм ээ. За хоёр дахь санал. Би түрүүн хоёр дахь саналыг уншсан байгаа. Энэ саналыг дэмжье гэдгээр санал хураалт явуулна. Гишүүд саналаа өгөөрэй. 

10-аас 7. Энэ санал дэмжигдлээ. 

Гурав дахь санал. Сонгуулийн тухай хуулийн 120 дугаар зүйлийн 120.3 дахь хэсэгт Улсын Их Хурлын 48-аас илүүгүй гишүүнийг олонхийн сонгуулиар, 28-аас илүүгүй гишүүнийг хувь тэнцүүлэх сонгуулиар тус тус сонгоно гэж заасны 28-аас илүүгүй гишүүнийг хувь тэнцүүлэх сонгуулиар гэж заасан нь Монгол Улсын Үндсэн хуулийн 21 дүгээр зүйлийн 2 дахь хэсэгт Улсын Их Хурлын гишүүнийг Монгол Улсын сонгуулийн эрх бүхий иргэд шууд сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалт явуулъя. Санал өгөөрэй гишүүд. Санал хураалт явагдаж байна. 

11-ээс 7. Энэ санал дэмжигдлээ. 

Дөрөв дэх санал. Сонгуулийн тухай хуулийн 120 дугаар зүйлийн 120.3 дахь хэсэгт Улсын Их Хурлын 48-аас илүүгүй гишүүнийг олонхийн сонгуулиар, 28-аас илүүгүй гишүүнийг хувь тэнцүүлэх сонгуулиар тус тус сонгоно гэж заасны 28-аас илүүгүй гишүүнийг хувь тэнцүүлэн сонгуулиар гэж заасан нь Монгол Улсын Үндсэн хуулийн 21 дүгээр зүйлийн 3 дахь хэсэгт Улсын Их Хурлын гишүүнээр Монгол Улсын 25 нас хүрсэн сонгуулийн эрх бүхий иргэнийг сонгоно гэснийг зөрчсөн байна гэснийг хүлээн зөвшөөрөх нь зүйтэй гэсэн томьёоллоор санал хураалт явуулна. Санал хураалт явагдаж байна. Гишүүд саналаа өгөөрэй. Энэ саналыг дэмжье гэдгээр. Санал өгөөрэй гишүүд. 

11-ээс 7. Энэ санал дэмжигдлээ. 

Одоо энэ. Гишүүд жаахан чимээгээ аядъя. За Улсын Их Хурлын тогтоолын төслийг та бүхэнд танилцуулъя. Улсын Их Хурлын тогтоолын төсөл. 

Үндсэн хуулийн цэцийн 2016 оны 5 дугаар дүгнэлтийн тухай. Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.4 дэх заалтыг үндэслэн Монгол Улсын Их Хурлаас ТОГТООХ нь: 

Нэг. Сонгуулийн тухай хуулийн 7 дугаар зүйлийн 7.1.1 дэх заалтад хувь тэнцүүлсэн хаалтад пропорциональ, 120 дугаар зүйлийн 120.3 дахь хэсэгт Улсын Их Хурлын 48-аас илүүгүй гишүүнийг олонхийн сонгуулиар 28-аас илүүгүй гишүүнийг хувь тэнцүүлэх сонгуулиар тус тус сонгоно гэж заасны 28-аас илүүгүй гишүүнийг хувь тэнцүүлэх сонгуулиар гэж заасан нь Монгол Улсын Үндсэн хуулийн 21 дүгээр зүйлийн 2 дахь хэсэгт Улсын Их Хурлын гишүүнийг Монгол Улсын сонгуулийн эрх бүхий иргэд шууд сонгоно. 21 дүгээр зүйлийн 3 дахь хэсэгт Улсын Их Хурлын гишүүнээр Монгол Улсын 25 нас хүрсэн сонгуулийн эрх бүхий иргэнийг сонгоно гэснийг тус тус зөрчсөн байна гэсэн Монгол Улсын Үндсэн хуулийн цэцийн 2016 оны 4 дүгээр сарын 22-ны өдрийн 5 дугаар дүгнэлтийг хүлээн зөвшөөрсүгэй. 

Хоёр. Энэ тогтоолыг баталсан өдрөөс эхлэн дагаж мөрдсүгэй гэсэн ийм тогтоолын төсөл байна. 

Энийг гишүүдэд танилцуулж байгаа. Чуулган дээр очиж энэ батлах эсэх асуудал шийдэгдэх ёстой гэж үзэж байна. Одоо яах вэ ер нь бол гишүүдийн санал бол маш тодорхой саналууд хэллээ. Энэ бол үнэхээр одоо нэг асуудал дээр одоо 4 жилийн өмнө нэг, 4 жилийн дараа дахиад нэг өөр санал гаргаж байгаа энэ одоо ер нь болж байна уу, үгүй юу гэдэг асуудал өөрөө бол яах аргагүй ярих асуудал мөн. 

Тэгэхдээ энэ яриаг бол бид бол бас Улсын Их Хурлын нэгдсэн чуулган дээр бас гишүүд байр сууриа илэрхийлэх, энэ саналыг дэмжих, дэмжихгүй байх, одоо хуралдаанд оролцох, оролцохгүй байх бүх асуудал нь бол дэгийн хуулиар зохицуулагдаж байгаа учраас тэр үедээ энэ саналаа бас давхар илэрхийлэх боломжтой гэж үзэж байна. 

Ингээд Байнгын хорооны санал, дүгнэлтийг хэн танилцуулах вэ? Байнгын хорооны санал, дүгнэлтийг Д.Лүндээжанцан гишүүн та танилцуулах уу? За би танилцуулъя даа одоо тэгээд л. За би танилцуулъя. Ингээд эхний асуудлыг хэлэлцэж дууслаа. 
Хоёр. Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл /Засгийн газар 2015.10.14-ний өдөр Олон Улсын гэрээний тухай /шинэчилсэн найруулга/ хамт өргөн мэдүүлсэн, анхны хэлэлцүүлэг, санал, дүгнэлтийг Аюулгүй байдал, гадаад бодлогын байнгын хороонд хүргүүлнэ/

Хоёр дахь асуудалд оръё. Олон Улсын гэрээний тухай хуулийн шинэчилсэн найруулгын төслийн хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төслийг хэлэлцэж эхэлнэ. 

Энд бол ажлын хэсгийг дуудъя. Түрүүн бол бид нар хэлэлцэж эхэлсэн. Хэлэлцэж эхлээд за бас одоо хууль санаачлагчдын танилцуулгыг бас сонссон байгаа. Гишүүд асуулт асуусан байгаа. Одоогийн байдлаар энэ Олон Улсын гэрээний тухай хуулийн шинэчилсэн найруулгын төслийн хамт өргөн мэдүүлсэн Монгол Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай хуулийн төсөл дээр 8 зарчмын зөрүүтэй санал ирсэн байж байгаа. 

Тэгээд ажлын хэсгийн нэр байна уу? Энэ дээр зарчмын зөрүүтэй саналтай өөр нэмж өгөх гишүүд байна уу? Одоогийн байдлаар бол Х.Тэмүүжин гишүүн, Нямаагийн Энхболд гишүүн, А.Бакей гишүүн нарын өгсөн 8 санал ирсэн байна. Р.Гончигдорж гишүүн. 

Энэ хооронд ажлын хэсгийг танилцуулъя. Хэлэлцэж байгаа асуудалтай холбогдуулж Гадаад хэргийн яамны Төрийн нарийн бичгийн дарга Д.Ганхуяг, тус яамны Олон Улсын эрх зүйн газрын захирал А.Төмөр, тус яамны Консулын газрын дэд захирал Н.Анхбаяр, тус яамны 2 дугаар нарийн бичгийн дарга Ж.Соёлмаа, Сангийн яамны Зээл тусламжийн бодлогын хэлтсийн мэргэжилтэн М.Аясгалан, Хууль зүйн яамны Гэрээ, эрх зүйн хамтын ажиллагааны газрын ахлах мэргэжилтэн Ш.Үнэнтөгс нар оролцож байна. 

За ингээд Р.Гончигдорж гишүүн та асуулт байсан уу? Юу байсан. Санал уу? За тэгвэл Р.Гончигдорж гишүүн. Асуулт бас байгаа юм байна. Эхлээд асуултаар эхэлье. Нямаагийн Энхболд гишүүний микрофоныг өгье. 

Н.Энхболд: - Би энэ ажлын хэсгийнхнээс, яамныхнаас асуух гээд байгаа юм. Сая гишүүд энэ дотор харж байгаад хэдэн зүйлүүдийг, заалтуудаас. 28 штрих 8.2, 28 штрих 10, 11, штрих 12 дээр энэ шууд гэсэн үгүүд байгаа юм. Тэр нөгөө гарын үсэг зурах боломжтой хугацаа нь өнгөрсөн. Эсвэл гарын үсэг зурах шаардлагагүй гэрээний хувьд нэгдэн орохыг зөвшөөрч соёрхон батлах тухай хуулийн төслийг нэгдсэн хуралдаанаар шууд хэлэлцүүлнэ гээд. Шууд гэдэг үгийг нь хасаад хаячихвал энд ямар нэгэн тийм зарчмын өөрчлөлт гарах уу, гарахгүй юу? Хэлэлцүүлнэ гэсэн үг нь байж байхад болох уу л гэж. 

А.Бакей: - Хэн хариулах вэ? 4 дүгээр микрофон. А.Төмөр дарга хариулъя. Гадаад хэргийн яамны Олон Улсын эрх зүйн газрын захирал А.Төмөр. 4 дүгээр микрофон. 

А.Төмөр: - Н.Энхболд гишүүний асуултад хариулъя. Н.Энхболд гишүүний саналыг бид нар хүлээж авах боломжтой. Шууд гэсэн үгийг хасах боломжтой гэж үзэж байна. 

А.Бакей: - Шууд гэдгийг бол хасч болохоор байна. Хэлэлцэнэ гэсэн үг байж байгаа учраас. Р.Гончигдорж гишүүн. Больсон уу? За ингээд зарчмын зөрүүтэй санал, 8 санал ирсэн байгаа. Х.Тэмүүжин гишүүн, Нямаагийн Энхболд гишүүн, А.Бакей гишүүн нарын санал байна. 

Эхний санал. Нэгдүгээр санал байна. Төслийн зүйл, хэсэг, заалтын дугаар, ишлэлийг зөв засах. Энэ дээр хэд хэдэн зүйл, заалтууд дээр дугаарлалт нь буруу. Түүнээсээ хамаараад дугаарлалт нь буруу учраас ишлэл нь бас буруу байна. Төсөлд. Энэ саналыг дэмжье гэдгээр санал хураалт явуулъя. Санал өгөөрэй гишүүд. 

13-аас 11. Энэ санал дэмжигдлээ. 

Хоёрдугаар санал. Төслийн найруулгыг сайжруулах. Энэ бол ерөнхий санал байна. Ерөнхий бас зарим үг, өгүүлбэрийн хувьд бол тэр холбогдох Байнгын хороо бас засах нь зүйтэй гэж санал байгаа. Энэ саналыг дэмжье. Санал хураагдаж байна. 

13-аас 12. Энэ санал дэмжигдлээ. 

Гурав. Төслийн хууль зүйн техникийн хувьд засч хуульд нийцүүлэх. Үүнийг мөн адилхан холбогдох жагсаалтыг бас гаргаад явуулъя. Энэ саналыг дэмжье гэдгээр санал хураалт явуулна. Тэгэх үү. За тэгье. Хоёр, гурвыг. Тийм байна. За саналаа өгөөрэй. Нийлүүлье. Тийм. 

13-аас 13. Хоёр, гуравдугаар саналыг нийлүүлээд жагсаалт хийгээд явуулахаар боллоо шүү. 

Одоо гурав дахь санал болж байгаа. Дөрөв дэх нь гурав дахь санал бол саяны хоёрыг нэгтгэж байгаа учраас. Гурав дахь санал нь бол төслийн 28-ын 1 штрих 8.2 заалтын 28-ын 1 штрих 10, 28-ын 1 штрих 11, 28-ын 1 штрих 12 дахь хэсгийн шууд гэснийг хасах. Энэ саналыг дэмжье гэдгээр санал хураалт явуулъя. 

13-аас 12. Энэ санал дэмжигдлээ. 

Дараагийнх нь дөрөв дэх санал. Хуучнаар 5. Төсөлд доор дурдсан агуулгатай 29-ын 1 штрих 4 дэх хэсгийг нэмэх. 29-ын 1 штрих 4 Байнгын хороо гэрээг тайлбар, мэдэгдэлтэйгээр батлах санал гаргасан бол уг тайлбар, мэдэгдлийн төслийг гэрээний хамт нэгдсэн хуралдаанд оруулж тусад нь санал хураалгаж батлуулна гэсэн. Энэ бол хуучин одоо мөрдөж байгаа хууль дээр байсан заалт. Орхигдсон байсан. Энийг найруулаад эргэж оруулж байгаа. Энэ саналыг дэмжье гэдгээр санал хураалт явуулъя. Гишүүд саналаа өгье. 

13-аас 12. Энэ санал дэмжигдлээ. 

Дараагийнх нь 5. Хуучнаар 6 дахь санал. Төсөлд доор дурдсан агуулгатай 29.4 дэх хэсэг нэмэх. Нэг нь штрихтэй, нэг нь штрихгүй юм байна. Агуулга нь адилхан байна. 29.4. Байнгын хороог гэрээг тайлбар, мэдэгдэлтэйгээр батлах санал гаргасан бол уг тайлбар мэдэгдлийн төслийг гэрээний хамт нэгдсэн хуралдаанд оруулж тусад нь санал хураалгаж батлуулна. Тусад нь гэдэг тэр “а” байхгүй байхаа. Энэ саналыг дэмжье гэдгээр санал хураалт явуулъя. 

13-аас 12. Дэмжигдлээ. 

Зургаа дахь санал. Хуучнаар 7. Төсөлд доор дурдсан агуулгатай 29-ын 1 штрих дүгээр зүйлийн 29-ын 1 штрих, 1-ын 3 дахь заалт нэмэх. 29-ын 1 штрих, 1-ын 3. Гэрээг тайлбар, мэдэгдэлтэйгээр соёрхон батлах. 

Дараагийнх нь яг энэтэй адилхан байна. Нэг нь штрихгүй юм байна л даа бас. Хамтад нь. За тус тусдаа санал хураах юм байна. Энэ 6 дахь саналыг дэмжье гэдгээр санал хураалт явуулъя. Гишүүд саналаа өгөөрэй. 

13-аас 13. Энэ санал дэмжигдлээ. 

Хамгийн сүүлчийн санал буюу 7 дахь санал. Төсөлд доор дурдсан агуулгатай 29 дүгээр зүйлийн 29.1.3 дахь заалт нэмэх. 29.1.3. Гэрээг тайлбар, мэдэгдэлтэйгээр соёрхон батлах. Энэ саналыг дэмжье гэдгээр санал хураалт явуулна. Санал хураалт явагдаж байна. Гишүүд саналаа өгөөрэй. 

13-аас 10. Энэ санал дэмжигдлээ. 

Аль аль заалт нь байна? Штрихтэй нь байна уу? Штрихгүй байна уу? Тийм үү. За 2 дугаар микрофон. Түрүүний санал хурааснаас аль аль нь одоо шаардлагагүй гэж үзэж байна. Штрихтэй, штрихгүйгээр нь хэлчихгүй юу. 

Н.Анхбаяр: - Ерөөсөө тэр хоёр талт штрихгүй нэмэлтүүд нь бол хэрэггүй л дээ. Хоёр талт гэрээн дээр. Зөвшилцөх болон одоо соёрхон батлахтай холбоотой заалтууд дахь хоёр талт гэрээнд тайлбар, мэдэгдэл хийх заалтыг нь авч хаях. Нэгдүгээрт. 

Хоёрдугаарт, тайлбар гэдэг үгээр нь явбал яадаг юм болоо. Мэдэгдэл гэдэг нь бол зүгээр Гадаад яамнаас нөгөө талдаа өгч байгаа хэлбэр чинь өөрөө мэдэгдлийн хэлбэрээр очоод байгаа байхгүй юу. Тэгэхээр мэдэгдэл гэдэг бол хасчихвал яадаг юм бол гэсэн нэг ийм саналтай байна. 

А.Бакей: - Түрүүний хураасан санал дотор бол тэр штрихгүй хэсэг нь шаардлагагүй гэж үзэж байгаа юм байна. Хоёр талт гэрээн дээр. 

За тэгэхээр энэ түрүүчийн хураасан санал дээр бол хуучнаар бол, хуучин дугаарласнаар 6, 8 дахь санал. Шинээр бол 5, 7 дахь саналыг санал гаргасан гишүүд татаж авлаа. Татаж авсан учраас үлдсэн саналуудаар санал хураасан нь хүчин төгөлдөр үлдэж байна. 

Хуучин санал хураасан хуучнаар 5, шинээр 4 дэх санал дээр “тайлбар” гэдгийн дараа “мэдэгдэлтэйгээр” гэдгийг “тайлбартайгаар” гэж найруулах нь. Мөн одоо хуучнаар 7, шинээр бол 6 дахь санал дээр мөн одоо “тайлбартай” гэдгийн дараах “мэдэгдэлтэй” гэдгийг хасаад “тайлбартайгаар” гэж. Энэ найруулгыг авъя. Тийм ээ. Санал хураалгах шаардлага бий юу? Найруулгыг авъя гэдгээр санал хураалт явуулъя. За санал хураалт явагдаж байна. Гишүүд саналаа өгөөрэй. “Тайлбартайгаар” гэж. 

13-аас 12. Энэ санал дэмжигдлээ. 

Ингээд Байнгын хорооны санал, дүгнэлтийг бид Гадаад бодлого, аюулгүй байдлын байнгын хороонд хүргүүлэх ёстой. Тус Байнгын хороонд Х.Тэмүүжин гишүүн Байнгын хорооны санал, дүгнэлтийг танилцуулъя. 

Ингээд Байнгын хорооны өнөөдрийн хуралдаан өндөрлөлөө. Гишүүдэд баярлалаа. Ажлын хэсэгт баярлалаа. 

Хуралдаан 50 минут үргэлжилж, 10 цаг 55 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

